
42 § Pååđai riikkteäggtõõzzin teäggtum ođđ viiʹrji da tååimi altummuš 

Lappi pueʹrrvââjjamvuuʹd vuʹvddhalltõs 17.1.2024 § 13 

Pååđai riikkteäggtõõzzin teäggtum ođđ viiʹrji da tååimi altummuš 

Čiõlǥtõs 

Sääʹmǩiõllsaž da kultuurmeâldlaž kääzzkõõzzi kääzzkõs-šurr Mirja Lai�, sosiaaljååʹđteei Liisa 
Niiranen 
 
Pueʹrrvââjjamvuuʹdest uʹvddum lääʹjj 33 § mieʹldd sääʹmǩiõl luʹvddkåʹdd âlgg uʹvdded piiri-iiʹjji 
vuʹvddhalltõʹsse čiõlǥtõõzz ǩiõllminoriteeʹt kääzzkõõzzi teâuddjummšest.  Eeʹǩǩčiõlǥtõõzz 2023 lij 
takai vueʹjjest čooʹreeʹl ouddam sääʹmǩiõl ohjjeemjoukk.  Ohjjeemjoukk tååimai eeʹjj 2023 ääiʹj 
valmštõõllmõõžž tuäʹrjjen tõn räjja, što sääʹmǩiõl luʹvddkååʹdd vuåǯǯuš piijjâd.  Eeʹǩǩčiõlǥtõs lij 
âânnam seʹst eʹtǩǩõõzzid tååimin ekka 2024.  
 
Vuʹvddhalltõs lij såbbrestes 15.11.2023 ǩiõtʼtõõllâm eeʹǩǩčiõlǥtõõzz da ouddam vuʹvddvälddõʹsse 
ciâlkâlm tååimin, koid eeʹǩǩčiõlǥtõs lij õõlǥtam.  Vuʹvddhalltõõzz ciâlkâlmest vueiʹnet, što 
sääʹmǩiõllsaž kääzzkõõzzin lij vääžnai põrggâd Lappi pueʹrrvââjjamvuʹvddstrategia meâlddsânji 
viikkâd čõõđ sääʹmǩiõllsaž narood ǩiõllʼlaž da kultuursaž vuõiggâdvuõđid.  Sääʹmǩiõllsaž 
kääzzkõõzzi ooudâsviikkmõš âlgg ouddned palddlõõžži lääʹddǩiõllsaž kääzzkõõzzi 
ooudâsviikkmõõžžin.  Sääʹmǩiõllsaž kääzzkõõzzin še põõrgât lââʹzzted kuullviõkkšõsvuõđ da 
äuʹǩǩeed sääʹmǩiõllsaž kääzzkõõzzi jiiʹjjesnallšem teäggtemvuäitmõõžžid, ouddmiârkkân tõi vääras 
jurddum spesiaal riikkveäʹǩǩvuõđid.  
 
Vuʹvddvälddõs lij såbbrestes 20.11.2023 mieʹrǩǩääm ciâlkâlm teâtan.  
 
Sääʹmǩiõl luʹvddkååʹdd eeʹǩǩčiõlǥtõõzzâst ođđ viiʹrjid da tååimid kuõskki tåimmeʹtǩǩõõzz ekka 
2024:  
- tâʹvvsääʹmǩiõllsaž piârvuäʹpsteei päʹrnnpiârkääzzkõõzzid (obb sääʹmvuuʹd õhtsaž) 2 
- tâʹvvsääʹmǩiõllsaž kääzzkõsvuäʹpsteei ââʹǩǩoummui kääzzkõõzzid (obb sääʹmvuuʹd õhtsaž) 
- staaneet sääʹmǩiõllsaž ââʹǩǩoummui dååma jälstummuš nuʹt kuuʹǩǩ ko lij vueiʹtlvaž ainsmâʹteeʹl 
sijddtuâjjlažkääzzkõõzzi juätkkjemvuõt.  
 
Lappi pueʹrrvââjjamvuʹvdd lij čõhččmannust tuejjääm Sääʹmtegga eʹtǩǩõõzzid sääʹmǩiõllsaž sosiaal- 
da �õrvâsvuõtkääzzkõõzzi staanummuž vääras juʹrddum mieʹrr�eʹǧǧ âânnmõõžžâst eeʹjj 2024 da 
täk tååim lie leämmaž eʹtǩǩõõzzâst.  Sääʹmteʹǧǧ da Lappi pueʹrrvââjjamvuʹvdd lie 5.12.2023 õhtsaž 
saǥstõõllmõõžž puäđõssân vuâllaǩeeʹrjtam suåppmõõžž sääʹmǩiõllsaž sosiaal- da 
�õrvâsvuõtkääzzkõõzzi staanummša juʹrddum mieʹrr�eʹǧǧ âânnmõõžžâst ekka 2024.  
Suåppmõõžž mieʹldd tääi viiʹrji da tååimi riikkveäʹǩǩvuõt lij 75 %.  
 



Ooudbeäʹlnn åårrai vuâđald eʹtǩǩeet, što Lappi pueʹrrvââjjamvoudda alteet puõʹ� viiʹrjid da 
tååimid:  
 
1) Piârvuäʹpsteei veʹrǧǧ (tâʹvvsääʹmǩiõllsaž, obb sääʹmvuuʹd õhtsaž) Veʹrǧǧvuâđđ lij taarblaž, ko 
piârvuäʹpsteei tuejjad kääzzkõstuʹmmstõõǥǥid.  
2) Kääzzkõsvuäʹpsteei veʹrǧǧ (tâʹvvsääʹmǩiõllsaž, obb sääʹmvuuʹd õhtsaž) Veʹrǧǧvuâđđ lij taarblaž, 
ko kääzzkõsvuäʹpsteei tuejjad kääzzkõstuʹmmstõõǥǥid.  
3) Tâʹvvsääʹmǩiõllsaž sijddtuâjjla tåimm Vuõccu voudda.  Kääzzkõõzzid leäʹt tän räjja hoiʹddjum 
vuäʹstemkääzzkõssân.  
Ââʹn sijddtuâjjlažškooultõõzz mieʹldd tuâj vueiʹtet hoiʹddjed jiõččân tåimman.  
4) Tâʹvvsääʹmǩiõllsaž sijddtuâjjla tåimm Karesuvanto voudda.  Tåimm koʹrvvad ääiʹjab 
âʹlddhoiʹddjeei tååim.  Tåimm lij leämmaž äävai.  
Jeänõõǥǥâst ij leäkku ouddâl leämmaž sijddtuâjjlaž ni vooʹps da šuurmõs tarbb lij Karesuvanto 
vuuʹdest.  Sijddtuâjjlažškooultõõžž mieʹldd tååim vueiʹtet alteed.  

Eʹtǩǩõs   

Pueʹrrvââjjamvuʹvddjååʹđteei  
 
Vuʹvddhalltõs tuʹmmai alteed 

1. piârvuäʹpsteei veeʹrj (tâʹvvsääʹmǩiõllsaž, obb sääʹmvuuʹd õhtsaž), ââʹntemõõlǥtõssân 
vuõiggâdvuõt vueʹǩǩâʹted sosionoom leʹbe geronoom ämmat lääǥǥlõstum 
ämmatneʹǩǩen mõõn lââʹssen õõlǥtet šiõǥǥ njäälmlaž da ǩeerjlaž tâʹvvsääʹmǩiõl siltõõzz;  

2. kääzzkõsvuäʹpsteei veeʹrj (tâʹvvsääʹmǩiõllsaž, obb sääʹmvuuʹd õhtsaž), ââʹntemõõlǥtõssân 
suåvldeei sosiaal- da �õrvâsvuõđhuâl õllškooultuʹtǩǩõs leʹbe ääiʹjab mätškooultääʹzz 
tuʹtǩǩõs, mõõn lââʹssen õõlǥtet šiõǥǥ njäälmlaž da ǩeerjlaž tâʹvvsääʹmǩiõl siltõõzz;  

3. kueʹht tâʹvvsääʹmǩiõllsaž sijddtuâjjla tååim (Vuõccu da Karesuvanto vuuʹdid), 
ââʹntemõõlǥtõssân tuõjju suåvldeei škooultõs leʹbe riʹjtjeei ǩiõččlâstmõš sueʹrjest, mõõn 
lââʹssen õõlǥtet šiõǥǥ njäälmlaž tâʹvvsääʹmǩiõl siltõõzz.  

Cõggneei 

Ǩiõtʼtõõllmõš 

Motum eʹtǩǩõs 

Tuʹmmstõk 

Vuʹvddhalltõs tuʹmmji maaccted ääʹšš lââʹssvalmštõõllmõʹšše lââʹssčiõlǥtõõzzi tuejjummuž vääras.  
 
Oouʹdeemšurr Tuuli Mietunen leäi äʹšštobddjen såbbrest tän ääʹšš ǩiõtʼtõõllmõõžž poodd.  

Lââʹssteâđ 

Sääʹmǩiõllsaž da kultuurmeâldlaž kääzzkõõzzi kääzzkõs-šurr Mirja Lai� teʹl.  040 8445 627 

Lappi pueʹrrvââjjamvuuʹd vuʹvddhalltõs 31.1.2024 § 42 



Čiõlǥtõs 

Sääʹmǩiõllsaž da kultuurmeâldlaž kääzzkõõzzi kääzzkõs-šurr Mirja Lai� da oouʹdeemšurr, 
sääʹmǩiõllsaž da kultuurmeâldlaž kääzzkõõzz Tuuli Mietunen 25.1.2024 
 
Lappi pueʹrrvââjjamvuuʹd vuʹvddhalltõs lij såbbrestes 20.9.2023 336§ sääʹmǩiõl luʹvddkååʹdd 
eʹtǩǩõõzz meâlddsânji eʹtǩǩääm Sääʹmtegga sosiaal- da �õrvâsvuõtministeria miõtâm 
sääʹmǩiõllsaž sosiaal- da �õrvâsvuõtkääzzkõõzzi staanummuž vääras juʹrddum riikkveäʹǩǩvuõđ 
tääʹrǩtum ââʹnnemtäävtõõzzid ekka 2024.  Ciâlkâlmestes sääʹmǩiõllsaž kääzzkõõzzi 
eeʹǩǩčiõlǥtõõzzâst eʹtǩǩuum tååimid vuʹvddhalltõs lij såbbrestes 15.11.2023 422§ linjjääm, što ođđ 
tååim vueiʹtet alteed, jõs riikkveäʹǩǩvuõt-tuʹmstõk tõn luâšt.  Vuʹvddhalltõõzz 20.9.2023 336§ 
priimmâm tääʹrǩtum eʹtǩǩõõzz vuâđald pueʹrrvââjjamvuʹvdd lij âânnam 5.12.2023 suåppmõš-
saǥstõõllmõõžž Sääʹmteeʹǧǧin eeʹjj 2024 riikkveäʹǩǩvuõđin čõõđ viikkum tåimmʼmõõžžâst.  
Suåppmõš-saǥstõõllmõõžžâst pueʹrrvââjjamvuuʹd lie tåimmvääʹldes mieʹldd eeʹtkâʹstam 
�õrvâsvuõtjååʹđteei Miia Palo da sosiaaljååʹđteei Liisa Niiranen.  
 
Vuʹvddhalltõs lij såbbrestes 17.1.2024 13§ maacctam valmštõõllmõʹšše eʹtǩǩõõzz sääʹmǩiõllsaž 
sosiaal- da �õrvâsvuõtkääzzkõõzzi staanummuž vääras jurddum riikkveäʹǩǩvuõđin altuum ođđ 
viiʹrjin da tååimin.  Vuʹvddhalltõʹsse eʹtǩǩeeš pueʹ� viiʹrji da tååimi altummuž:  
 
1) Piârvuäʹpsteei veʹrǧǧ (tâʹvvsääʹmǩiõllsaž, obb sääʹmvuuʹd õhtsaž) 
2) Kääzzkõsvuäʹpsteei veʹrǧǧ (tâʹvvsääʹmǩiõllsaž, obb sääʹmvuuʹd õhtsaž)  
3) Tâʹvvsääʹmǩiõllsaž sijddtuâjjla tåimm Vuõccu voudda.  
4) Tâʹvvsääʹmǩiõllsaž sijddtuâjjla tåimm Karesuvanto voudda.  
 
Lââʹssvalmštõõllmõšân leäʹt valmštõõllâm čiõlǥtõõzz sääʹmǩiõllsaž kääzzkõõzzi vueʹjjest 
ođđeeʹjjmannust 2024 da ođđ viiʹrji da tååimi taarbâst (meâlddõs 1).  

Meâlddõõzz 

Meâlddõs 1 Sääʹmǩiõllsaž kääzzkõõzzi vueʹǩǩ 1-2024 

Eʹtǩǩõs   

Pueʹrrvââjjamvuʹvddjååʹđteei  
 
Vuʹvddhalltõs tuʹmmai alteed 

1. piârvuäʹpsteei veeʹrj (tâʹvvsääʹmǩiõllsaž, obb sääʹmvuuʹd õhtsaž), ââʹntemõõlǥtõssân 
vuõiggâdvuõt vueʹǩǩâʹted sosionoom leʹbe geronoom ämmat lääǥǥlõstum 
ämmatneʹǩǩen mõõn lââʹssen õõlǥtet šiõǥǥ njäälmlaž da ǩeerjlaž tâʹvvsääʹmǩiõl siltõõzz;  

2. kääzzkõsvuäʹpsteei veeʹrj (tâʹvvsääʹmǩiõllsaž, obb sääʹmvuuʹd õhtsaž), ââʹntemõõlǥtõssân 
suåvldeei sosiaal- da �õrvâsvuõđhuâl õllškooultuʹtǩǩõs leʹbe ääiʹjab mätškooultääʹzz 
tuʹtǩǩõs, mõõn lââʹssen õõlǥtet šiõǥǥ njäälmlaž da ǩeerjlaž tâʹvvsääʹmǩiõl siltõõzz;  

3. kueʹht tâʹvvsääʹmǩiõllsaž sijddtuâjjla tååim (Vuõccu da Karesuvanto vuuʹdid), 
ââʹntemõõlǥtõssân tuõjju suåvldeei škooultõs leʹbe riʹjtjeei ǩiõččlâstmõš sueʹrjest, mõõn 
lââʹssen õõlǥtet šiõǥǥ njäälmlaž tâʹvvsääʹmǩiõl siltõõzz.  



Lââʹssteâđ 

Mirja Lai� 
Sääʹmǩiõllsaž da kultuurmeâldlaž kääzzkõõzzi kääzzkõs-šurr 
mirja.lai�@lapha.fi 
teʹl.  040 844 5627 
 
Tuuli Mietunen 
Oouʹdeemšurr, sääʹmǩiõllsaž da kultuurmeâldlaž kääzzkõõzz 
tuuli.mietunen@lapha.fi 
teʹl.  040 484 2676 

